DECRETO DA ALCALDÍA
Santiago de Compostela, 9 de setembro de 2011.

Á vista dos informes emitidos o 8 de setembro de 2011 polo Servicio de Contratación e Servicios Comunitarios e o Técnico de Medio Ambiente , nos que se advirte que na parcela con referencia catastral 15079A315092020000LZ, titularidade de ADMINISTRADOR DE INFRAESTRUCTURAS FERROVIARIAS, CIF Q2801660H e domicilio fiscal na Avda. Burgos 16 Pl 10 ,28036 de Madrid , polígono 315 parcela 9202 , ubicada na  parroquia de Arins, próxima o lugar de Fornás se está a exercer por parte da empresa VERTRESA, con CIF A-28481018,  unha actividade de vertedoiro de resíduos  de construcción e demolición e de resíduos calificados pola Ordenanza Municipal de Convivencia , Resíduos e Limpeza viaria de Santiago de compostela como resíduos municipais especiais, con incumprimento da normativa ambiental. A este respecto , no  citado informe do técnico de medio ambiente, textualmente se sinala: 
....”

1  A situación ambiental actual do vertedoiro de Aríns e inapropiada. Recordamos que con datas 2 e 31 de xullo de 2001, e 13 de maio de 2004,  en respectivos informes desta sección, xa se daba conta dos problemas ambientais que xera o vertedoiro de inertes de Aríns, nos cales se informaba do incumprimento da normativa vixente (documentos no anexo que se acompaña): 

a Entre os requisitos xerais para tódolos tipos de vertedoiros indicados no Anexo I da Directiva 99/31/CE do consello de 26 de abril de 1999 relativa ó vertido de residuos, se sinala nos informes do 2 e 31 de xullo de 2001 e 13 de maio de 2004, que o vertedoiro terá que estar situado e deseñado de tal xeito que se impida a contaminación do solo, das augas subterráneas ou das augas superficiais, garantindo a recollida eficaz dos lixiviados. 

b Tamén se informaba que o 12 de xullo de 2001, publicouse no B.O.E. a Resolución do 14 de xuño de 2001 da Secretaría Xeral de Medio Ambiente, aprobando o Plan Nacional de Residuos de Construcción e Demolición 2001-2006 establecéndose no punto 1.1. “os vertedoiros de inertes deberán cumprir o esixido pola Directiva 99/31/CE, normativa que se segue incumprindo na actualidade.

c Nesa data xa era esixible o establecido na Directiva 99/31/CE relativa ó vertido de residuos, en canto a contaminación das augas por vertido de residuos no vertedoiro de inertes de Aríns.

d Comunicandose nos informes do 2 e 31 de xullo de 2001 e 13 de maio de 2004 a necesidade da adecuación da superficie no vertedoiro municipal de inertes de Aríns.

2 Na actualidade o incumprimento normativo e maior xa que se produciu a transposición da normativa comunitaria Directiva 99/31/CE relativa ó vertido de residuos, no R.D. 1481/2001 de 27 de decembro (B.O.E. 29 de xaneiro de 2002) no que se regula a eliminación de residuos mediante depósito en vertedero como xa se indicaba no informe desta sección do e 13 de maio de 2004.

3 Na data na que se asina este informe a propiedade da parcela na que se realiza a actividade non e municipal, polo que se entende obrigatoria a formalización dun convenio coa administración titular da parcela para poder desenvolver calquera actividade nela.

Por todo isto se conclúe e propón o cese inmediato da actividade, mentres non se resolvan e regularicen todos os impedimentos legais mencionados neste informe. “

De conformidade co exposto e en virtude das competencias que me asigna a Lei 10/2008 de 3 de novembro de Resíduos de Galicia, en relación coa Ley 10/1998 , de 21 de abril de Reíduos e o artigo 124.4 da Ley 7/1985 de 2 de abril Reguladora de las Bases de Régimen Local modificada pla Ley 57/2003, de 16 de decembro e visto o establecido no RD 1481/2001 de 27 de decembro no que se regula a eliminación de resíduos mediante depósito en vertedero e o RD 105/2008 de 1 de febrero de producción y gestión de resíduos de construcción y demolición
RESOLVO

Primeiro: En aplicación do establecido no artigo 76  da citada Lei 10/2008, de 3 de novembro  relativo á adopción de medidas provisionais urxentes e tendo en conta  que, de conformidade co informe medioambiental de referencia, da actividade que se está a desenvolver no vertedoiro de Arins  pola empresa VERTRESA se deriva a existencia dun grave risco para o medio ambiente  ORDEASE á citada empresa o cese inmediato da actividade que se está a desenvolver na parcela arriba identificada con retirada dos seus equipos  e maquinaria antes do 30 de setembro de 2011. 
Segundo: Estas medidas provisionais terán unha vixencia de 15 días contados a partires da sua adopción e serán confirmadas , modificadas ou levantadas no procedemento que se incoe ao respecto neste prazo.

Terceiro: De conformidade co establecido no parágrafo 4 do citado artigo 76, comunicarase a presente resolución ao órgano autonómico competente en materia de medio ambiente.

Asímesmo notificarase a VERTRESA e ao titular da parcela.

O ALCALDE

